
Fark Bada Hai Premi Aur Raja Mein Kanha
Suno Dwarkadheesh Bataye Teri Radha

Gokul Ka Kanha Premi Tha
Jo Prem Mein Hans Ke Mit Jata
Auron Ko Mitakar Raaj Kare
Ab Wo Hi Raja Kehlata
Ab Wo Hi Raja Kehlata
Prem Ki Bhasha Kya Samjhe Jaanega Raja
Suno Dwarkadheesh Bataye Teri Radha

Yamuna Ka Meetha Paani Bhi
Tujhko To Raas Nahi Aaya
Sagar Ke Kinare Aa Pahuncha
Khaara Paani Hisse Aaya
Khaara Paani Hisse Aaya
Tum Bhool Gaye Hum Tumko Na Bhule Hain Kanha
Suno Dwarkadheesh Bataye Teri Radha

Jis Ungli Pe Murli Sajti
Ab Chakra Sudarshan Sajta Hai
Premi To Rakshak Hota Hai
Raja Mahabharat Rachta Hai
Raja Mahabharat Rachta Hai
Yuddh Hi Bhaye Prem Use Bilkul Na Bhata
Suno Dwarkadheesh Bataye Teri Radha

Main Prem Pujaran Hun Pyare
Meri To Bas Pehchan Yahi
Tumne Geeta Sa Granth Diya
Jisme Mera Kahin Naam Nahi
Jisme Mera Kahin Naam Nahi
Magar Samapan Pe Jag Radhe Radhe Gaata
Suno Dwarkadheesh Bataye Teri Radha

Wo Chhavi Ki Dwarkadheesh Ki Tum
Bas Dhundhte Hi Reh Jaoge
Har Mandir Mein Tum Khade Priye
Mere Saath Nazar Hi Aaoge
Mere Saath Nazar Hi Aaoge
Harsh Prem Hi Duniya Mein Hai Pooja Jata
Suno Dwarkadheesh Bataye Teri Radha

